
kepada Allah SWT dengan melaksanakan segala perintah dan meninggalkan
segala perkara yang dilarang-Nya. Semoga kita semua diberikan kebahagiaan
dan kejayaan di dunia dan di akhirat. Para jemaah diingatkan supaya jangan

bermain dengan telefon bimbit ketika khutbah disampaikan.

Pada hari yang mulia ini, khatib akan membicarakan khutbah yang bertajuk
“MEMBINA GENERASI BERILMU DAN BERADAB”.

! Al-Kahf: 46.

Bermulanya sesi persekolahan tahun 2026 minggu hadapan, anak-anak kita
akan menempuh kelas dan persekitaran yang baharu. Inilah masanya untuk
menanam azam dan tekad baharu dalam menuntut ilmu kerana dengan ilmu, kita
mengenal Allah SWT serta mampu membezakan antara hak dan batil. Tanpa ilmu,
kehidupan akan kehilangan arah dan tujuan, mudah terjerumus ke lembah

kesesatan dan terdedah kepada kehinaan di dunia dan di akhirat.

Banyak permasalahan umat Islam pada hari ini berpunca daripada
pengabaian terhadap kewajipan menuntut ilmu yang sahih dan seimbang. Gagal
mengurus perbezaan pandangan adalah tanda kurangnya ilmu. Mudah terpengaruh
dengan ajaran sesat juga mencerminkan kejahilan terhadap penguasaan ilmu. Sikap
melampau dan menjadikan isu politik sebagai medan permusuhan juga adalah
akibat keterbatasan ilmu. Bahkan gejala rasuah dan penyalahgunaan kuasa turut
berpunca sama ada disebabkan kejahilan atau kegagalan menjadikan ilmu sebagai

perisai yang menahan diri daripada dosa.

llmu yang bermanfaat seharusnya menjadikan seseorang itu lebih beradab,
berlapang dada dalam perbezaan, matang dalam membuat keputusan, serta
semakin takut dan tunduk kepada Allah SWT, bukan semakin angkuh, keras dan
suka berbalah. Oleh itu, kita perlu sedar bahawa menuntut ilmu adalah amanah dan
ibadah yang mampu menyelamatkan diri dan keluarga daripada kejahilan dan

kemunduran.

Anak-anak kita perlu dibimbing untuk memahami kefarduan menuntut ilmu,
disertai niat yang ikhlas dan azam yang kukuh. Kita harus sedar bahawa
tanggungjawab mendidik anak mesti bermula di rumah, melalui teladan, akhlak dan
contoh nyata yang ditunjukkan setiap hari sebagaimana Nabi Muhammad SAW
berdakwah dan mengajar para sahabat Radiallahuanhum.

Jika kita mengharapkan anak-anak supaya berdisiplin, maka disiplin itu perlu
dizahirkan dengan sikap dan amalan kita. Jika kita ingin mereka mencintai masjid,
maka kitalah yang perlu terlebih dahulu membudayakan solat berjemaah dan
memuliakan rumah Allah SWT. Jika kita menginginkan mereka dekat dengan al- | 11
Quran, maka kitalah yang perlu memulakan langkah dengan membaca, menghayati
dan membimbing anak-anak bersama-sama. Inilah pendidikan yang membina,

bermula daripada qudwah sebelum kata-kata.

Dalam usaha menanam ilmu dan membina jati diri anak-anak juga, kita perlu
memberi keutamaan kepada tiga asas utama yang menjadi teras kekuatan seorang
Muslim, iaitu hubungan dengan al-Quran, pemeliharaan ibadah solat, serta
penguasaan ilmu fardu ain. Tiga asas ini bukan pilihan, tetapi keperluan yang mesti
diperkasakan secara seiring oleh ibu bapa dalam membina sebuah keluarga yang | 12
berteraskan agama. Tanpa asas ini, pendidikan anak-anak akan pincang walau
setinggi mana pencapaian akademik mereka. Justeru, marilah kita meneliti dan
memulakan dengan asas yang pertama, iaitu membina hubungan yang kukuh antara

anak-anak dengan al-Quran.

Firman Allah SWT dalam surah al-Isra’ ayat 9:

“Sesungguhnya al-Quran ini memberikan hidayah petunjuk kepada (jalan)
yang lebih benar (agama Islam) dan memberikan khabar gembira kepada orang
yang beriman yang melakukan amalan soleh bahawa bagi mereka ada pahala yang 14

besar’.

Setelah diperkukuh hubungan anak-anak dengan al-Quran maka aspek
kedua yang perlu diberi perhatian ialah ibadah solat. Solat adalah tiang agama dan
penanda aras sebenar hubungan seorang hamba dengan Tuhannya. Pada sesi
baharu persekolahan kali ini, marilah kita menilai kedudukan solat anak-anak yang 15
kita cintai. Apakah anak-anak cakna terhadap waktu solat? Adakah mereka mampu

menyempurnakan solat lima waktu tanpa perlu sentiasa diingatkan?

Sesungguhnya, disiplin solat perlu dipupuk sejak kecil kerana itulah asas

yang membentuk akhlak, kewarasan dan kekuatan diri anak-anak.

Hadis yang diriwayatkan daripada Abdullah bin Abdullah bin Amru

Radiallahuanhum bahawa Rasulullah SAW bersabda:
16

“Suruhlah anak-anak kamu menunaikan solat ketika berumur tujuh tahun; dan
hukumlah mereka jika meninggalkannya ketika berumur sepuluh tahun; serta

pisahkan tempat tidur antara mereka.” 17

(Riwayat Abu Daud).




Khutbah Jumaat 9 Januari 2026M / 19 Rajab 1446H: “Membina Generasi Berilmu dan Beradab”
’ Jabatan Agama Islam Selangor

Ingatlah, pendidikan solat bukan sekadar memastikan anak-anak tahu solat,
tetapi mereka perlu menghayati bacaan, tepati waktunya dan berusaha
meningkatkan kualitinya dari masa ke masa, sehingga lahir perasaan ihsan iaitu
merasai ibadah seolah-olah mereka sedang berhadapan dan disaksikan oleh Allah
SWT.

18

Aspek seterusnya yang perlu diberi perhatian adalah penguasaan anak-anak
terhadap ilmu fardu ain yang menjadi kewajipan setiap Muslim. Ibu bapa bersama
para guru memikul tanggungjawab besar untuk memastikan anak-anak menguasai
ilmu ini dengan baik, bukan hanya di sekolah, tetapi melalui bimbingan, pemantauan

dan teladan berterusan di rumah.

19

llImu fardu ain terbahagi kepada tiga cabang utama: Akidah, Fikah dan
Tasawuf. limu Akidah meneguhkan keyakinan kita terhadap kalimah syahadah dan
Rukun Iman yang enam. limu Fikah membimbing amalan kita melalui penghayatan
Rukun Islam yang lima. Manakala ilmu Tasawuf menekankan konsep ihsan, iaitu
hubungan mendalam dengan Allah SWT, membuang sifat mazmumah iaitu sifat
tercela dan menghiasi diri dengan sifat mahmudah iaitu sifat terpuji. Ketiga-tiga
cabang ini membentuk individu Muslim yang tidak berpada dengan pengetahuan
hukum-hakam, tetapi menghidupkan agamanya melalui kefahaman, penghayatan

dan amalan yang konsisten dalam kehidupan.

20

Selain itu, penguasaan terhadap ilmu duniawi juga penting sebagai persiapan
menghadapi cabaran masa depan. limu-ilmu fardu kifayah seperti sains, teknologi,
ekonomi dan pengurusan tidak boleh diabaikan sama sekali. Walaupun ilmu fardu
ain menjadi keutamaan, penguasaan ilmu-ilmu ini secara kolektif membantu

memastikan keberlangsungan dan kemajuan kita umat Islam.

21

Sempena permulaan sesi persekolahan dan tahun yang baharu ini, marilah kita
semua memperbaharui tekad serta meningkatkan kesungguhan dalam menuntut
dan menggali ilmu. Kepada anak-anak yang melangkah masuk ke alam
persekolahan, sematkan dalam jiwa bahawa menuntut ilmu dengan hadir ke sekolah
bukan sekadar rutin harian, tetapi satu amanah besar yang menentukan arah

kehidupan, membina jati diri dan mencorakkan masa depan agama serta ummah.

Buat ibu bapa, amanah mendidik tidak boleh diserahkan bulat-bulat kepada
sekolah semata-mata, kerana ibu bapa adalah madrasah pertama yang menyalakan
kecintaan anak-anak terhadap ilmu melalui perhatian, dorongan dan qudwah yang
hidup di rumah. Manakala para guru pula memikul amanah yang lebih besar
daripada sekadar menyempurnakan silibus, iaitu berperanan sebagai murabbi yang

membentuk akhlak, mematangkan pemikiran dan membina jati diri anak bangsa.

Mengakhiri khutbah pada hari ini, marilah sama-sama kita mengambil

pengajaran untuk dijadikan pedoman dalam kehidupan kita:

1. Kita hendaklah memperbaharui niat menuntut ilmu kerana Allah SWT.
Hal ini kerana ilmu yang diiringi dengan keimanan serta keikhlasan akan
mempermudah jalan kita menuju ke syurga.

2. Kita hendaklah menunaikan tanggungjawab berterusan dalam
mendidik anak-anak dengan membimbing, memantau dan membentuk akhlak,
disiplin serta potensi mereka agar tidak terjebak dalam perkara yang sia-sia lagi
melalaikan.

3. Kita hendaklah menyeimbangkan pendidikan duniawi dan ukhrawi
anak-anak. Selain ilmu fardu ain, mereka perlu didedahkan kepada ilmu fardu

kifayah agar kelak menjadi generasi beriman, berakhlak, berilmu, berkemahiran

serta mampu memberi manfaat kepada agama, bangsa dan negara.




Jabatan Agama Islam Selangor

@ Khutbah Jumaat 9 Januari 2026M / 19 Rajab 1446H: “Membina Generasi Berilmu dan Beradab”

s QUi 5y sy 3580
,;;33 5591 332 B el 3T 20 & 53 330

56500y 5,205 g 6,285 5l Jo 8 3

“(Kamukah yang lebih baik) atau adakah orang yang taat beribadat pada
waktu malam dengan sujud dan berdiri kerana takut akan (azab) akhirat dan
mengharapkan rahmat Tuhannya? “Katakanlah (kepadanya), “Adakah sama orang
yang mengetahui dengan orang yang tidak mengetahui?” Sesungguhnya hanya

orang yang berakal sempurna yang dapat menerima pengajaran dan peringatan.

(Surah al-Zumar: 9).

2 Al-Ahzab: 56.

Ya Allah! Kukuhkanlah akidah umat Islam berteraskan ajaran Ahli Sunnah

Wal Jamaah yang berada di atas jalan Nabi Muhammad SAW dan para sahabat
Radiallahuanhum. Jauhkanlah kami daripada segala bentuk rasuah dan salah guna 13

kuasa, begitu juga kesesatan, syirik dan khurafat, serta lindungilah kami daripada

fithah yang boleh menggugat kesatuan dan perpaduan umat Islam..

Ya Allah! Kurniakanlah keamanan dan kemakmuran kepada negara dan negeri
kami. Peliharalah kami daripada segala bentuk bala bencana, fithah dan musibah.
Anugerahkanlah kepada kami para pemimpin yang berintegriti, tegas dan berani 14

menegakkan kebenaran berlandaskan syariat-Mu.

Ya Allah! Lindungilah umat Islam dan Masjid Al-Agsa di Palestin. Peliharalah
mereka daripada kezaliman dan kejahatan, serta kurniakanlah mereka ketabahan, | 15

kekuatan, dan kemenangan.

3 Al-Baqarah: 201.
4 Al-Nahl: 90.



